
Шәһәр Советының муниципаль 

учреждениеләр хезмәткәрләренең хезмәте 

өчен түләү өлкәсендәге аерым 

карарларына үзгәрешләр кертү турында 

 

 

«Татарстан Республикасы Министрлар Кабинетының аерым карарларына 

үзгәрешләр кертү турында» Татарстан Республикасы Министрлар Кабинетының 

2012 елның 15 июнендәге 566 номерлы карары, шәһәр Уставының  28 статьясы 

нигезендә   

Шәһәр Советы 

КАРАР бирде: 

 

1.Шǝhǝр Советыныӊ «Яр Чаллы шǝhǝренеӊ муниципаль белем бирү 

оешмалары hǝм аерым муниципаль оешмалары җитǝкчелǝре hǝм хезмǝткǝрлǝре 

хезмǝтенǝ түлǝү шартлары турында» 2018 елның 10 августындагы  26/8 Карарына 

(Шǝhǝр Советыныӊ 2018 елныӊ 10 августындагы  27/10, 2019 елның 23 маендагы 

31/6,  2019 елның 6 декабрендәге  34/7,  2020 елның 11 августындагы 41/8, 2021 

елның 27 декабрендәге 11/7, 2022 елның 13 апрелендәге 14/7 номерлы  Карарлары 

редакциясендә) түбǝндǝге үзгǝрешлǝр кертергǝ: 

1) муниципаль гомуми белем бирү оешмалары җитәкчеләренең һәм 

хезмәткәрләренең хезмәте өчен түләү шартлары турында Нигезләмәдә: 

- 56.2 пунктта: 

«башкарылырга мөмкин» сүзләрен «средстволар булганда башкарыла» 

сүзләренә алмаштырырга; 

түбәндәге эчтәлекле икенче абзац өстәргә: 

«Күрсәтелгән максатларда түләүнең тәртибе, шартлары һәм конкрет күләме 

гомуми белем бирү оешмасының локаль норматив актлары белән билгеләнә.»; 

- 84 пунктның беренче абзацын түбәндәге редакциядә бәян итәргә: 

«Гомуми белем бирү оешмасы җитәкчесенә башкарыла торган эшләрнең 

сыйфаты өчен кызыксындыру характерындагы түләүләр,  Башкарма комитет 

тарафыннан билгеләнгән  эшчәнлек  нәтиҗәлелеге критерийлары нигезендә  

эшчәнлек нәтиҗәләрен исәпкә алып, Башкарма комитет тарафыннан билгеләнә.»; 

- 85 пунктның беренче абзацын түбәндәге редакциядә бәян итәргә: 

«85. Гомуми белем бирү оешмасы җитәкчесе урынбасарларына, баш 

бухгалтерына башкарыла торган эшләрнең сыйфаты өчен кызыксындыру 

характерындагы түләүләр,  локаль норматив актларда билгеләнгән эшчәнлек 

нәтиҗәлелеге критерийлары нигезендә  эшчәнлек нәтиҗәләрен исәпкә алып, 

гомуми белем бирү оешмасы җитәкчесе тарафыннан билгеләнә. Җитәкче 

урынбасарларына, баш бухгалтерга кызыксындыру характерындагы түләүләр ай 

саен, квартал саен, ел йомгаклары буенча, мөһим һәм аеруча мөһим биремнәрне 

үтәгән өчен түләнергә мөмкин. Җитәкче урынбасарларына, баш бухгалтерга 

кызыксындыру характерындагы түләүнең иң чик дәрәҗәсе әлеге пунктның 16 нчы 

таблицасында каралган гомуми белем бирү оешмасы җитәкчесенең кызыксындыру 

характерындагы түләүләрнең 70 проценты күләмендә билгеләнә.»; 

2) муниципаль мәктәпкәчә белем бирү оешмалары җитәкчеләренең һәм 

хезмәткәрләренең хезмәте өчен түләү шартлары турындагы Нигезләмәдә: 

- 55.2 пунктта: 

«башкарылырга мөмкин» сүзләрен «средстволар булганда башкарыла» 

сүзләренә алмаштырырга; 

түбәндәге эчтәлекле икенче абзац өстәргә: 

«Күрсәтелгән максатларда түләүнең тәртибе, шартлары һәм конкрет күләме 

мәктәпкәчә белем бирү оешмасының локаль норматив актлары белән билгеләнә.»; 

- 74 пунктның беренче абзацын түбәндәге редакциядә бәян итәргә: 

«74. Мәктәпкәчә белем бирү оешмасы җитәкчесенә башкарыла торган 

эшләрнең сыйфаты өчен кызыксындыру характерындагы түләүләр ,  эшчәнлек 

нәтиҗәлелеге критерийлары нигезендә,   эшчәнлек нәтиҗәләрен исәпкә алып, 

Башкарма комитет тарафыннан билгеләнә. Мәктәпкәчә белем бирү оешмасы 

җитәкчесенә кызыксындыру характерындагы түләүләр ай саен, ел йомгаклары 

буенча,  мөһим һәм аеруча мөһим биремнәрне үтәгән өчен түләнергә мөмкин.»; 

- 75 пунктның беренче абзацын түбәндәге редакциядә бәян итәргә: 

«75. Мәктәпкәчә белем бирү оешмасы җитәкчесе урынбасарларына, баш 

бухгалтерына башкарыла торган эшләрнең сыйфаты өчен кызыксындыру 

характерындагы түләүләр, локаль норматив актларында билгеләнгән эшчәнлек 

нәтиҗәлелеге критерийлары нигезендә  эшчәнлек нәтиҗәләрен исәпкә алып, 

мәктәпкәчә белем бирү оешмасы җитәкчесе тарафыннан билгеләнә. Җитәкче 

урынбасарларына, баш бухгалтерга кызыксындыру характерындагы түләүләр ай 

саен, квартал саен, ел йомгаклары буенча, мөһим һәм аеруча мөһим биремнәрне 

үтәгән өчен түләнергә мөмкин. Җитәкче урынбасарларына, баш бухгалтерга 

кызыксындыру характерындагы түләүнең иң чик дәрәҗәсе әлеге пунктның 12 нче 

таблицасында каралган мәктәпкәчә белем бирү оешмасы җитәкчесенә 

кызыксындыру характерындагы түләүләрнең 70 проценты дәрәҗәсендә 

билгеләнә.»; 

3) өстәмә белем бирү муниципаль белем бирү оешмалары җитәкчеләренең һәм 

хезмәткәрләренең хезмәте өчен түләү шартлары турындагы Нигезләмәдә:  

- 91.2 пунктын түбәндәге редакциядә бәян итәргә: 

«91.2. Өстәмә белем бирү  оешмалары хезмәткәрләренең эшчәнлек 

нәтиҗәлелеген арттыру һәм Россия Федерациясе Президентының «2012 - 2017 

елларга балалар мәнфәгатьләрендә гамәлләрнең милли стратегиясе турында» 2012 

елның 1 июнендәге 761 номерлы  Указы белән билгеләнгән максатчан 

күрсәткечләрнең ирешелгән дәрәҗәсен саклап калу максатларында, педагогик 

хезмәткәрләр вазыйфаларының һөнәри-квалификация төркеменә керүче 

хезмәткәрләргә,  акчалар булганда, төп эш урыны һәм төп вазыйфа буенча бер 

тапкыр бирелә торган акчалата түләү башкарыла. Күрсәтелгән максатларда 

түләүнең тәртибе, шартлары һәм конкрет күләме өстәмә белем бирү мәгариф 

оешмасының локаль норматив актлары белән билгеләнә.»; 

- 116 пунктның беренче абзацын түбәндәге редакциядә бәян итәргә: 

«116. Өстәмә белем бирү мәгариф оешмасы җитәкчесенә башкарыла торган 

эшләрнең сыйфаты өчен кызыксындыру характерын бирү, аларның эшчәнлек 

нәтиҗәлелеге критерийлары нигезендә билгеләнгән эшчәнлек нәтиҗәләрен исәпкә 

алып, башкарма комитет тарафыннан билгеләнә.»; 

- 117 пунктның беренче абзацын түбәндәге редакциядә бәян итәргә: 

«117. Өстәмә белем бирү  оешмасы җитәкчесе урынбасарларына, баш 

бухгалтерына башкарыла торган эшләрнең сыйфаты өчен кызыксындыру 

характерындагы түләүләр,  локаль норматив актларда билгеләнгән эшчәнлек 

нәтиҗәлелеге критерийлары нигезендә  эшчәнлек нәтиҗәләрен исәпкә алып, 

өстәмә белем бирү оешмасы җитәкчесе тарафыннан билгеләнә. Җитәкче 

урынбасарларына, баш бухгалтерга кызыксындыру характерындагы түләүләр ай 

саен, квартал саен, ел йомгаклары буенча, мөһим һәм аеруча мөһим биремнәрне 

үтәгән өчен түләнергә мөмкин. Җитәкче урынбасарларына, баш бухгалтерга 

кызыксындыру характерындагы түләүнең чик дәрәҗәсе әлеге пунктның 27 нче 

таблицасында каралган өстәмә белем бирү  оешмасы җитәкчесенә кызыксындыру 

характерындагы түләүнең 70 проценты күләмендә билгеләнә.». 

1. Шәһәр Советының «Муниципаль мәдәният учреждениеләре 

хезмәткәрләренең хезмәт өчен түләү шартлары турында» 2018 елның 10 

августындагы 26/9 номерлы Карарына (Шәһәр Советының  2018 елның 8 

ноябрендәге   27/10, 2021 елның 27 декабрендәге  11/7 номерлы Карарлары 

редакциясендә) түбәндәге үзгәрешләр кертергә:      

1) 1 пунктның 1 пунктчасын түбәндәге редакциядә бәян итәргә: 

«1) Мәдәният, сәнгать һәм китапханәләр, музейлар, музей тибындагы башка 

учреждениеләр һәм мәдәният-ял итү муниципаль учреждениеләрендә эшләүче 

хезмәткәрләрнең хезмәте өчен түләү шартлары турында Нигезләмә 1 нче кушымта 

нигезендә;»; 

2) 1 нче кушымтаның исемен түбәндәге редакциядә бәян итәргә: 

«Мәдәният, сәнгать һәм кинематография, китапханәләр, музейлар, музей 

тибындагы башка учреждениеләр һәм муниципаль мәдәният учреждениеләре 

хезмәткәрләре вазыйфаларының һөнәри квалификация төркемнәре 

хезмәткәрләренең  хезмәте өчен түләү шартлары турында Нигезләмә;»; 

3) Мәдәният, сәнгать һәм китапханәләр, музейлар, музей тибындагы башка 

учреждениеләр һәм мәдәният-ял итү муниципаль учреждениеләрендә эшләүче 

хезмәткәрләрнең хезмәте өчен түләү шартлары турында Нигезләмәнең 25.1 

пунктында «башкарылырга мөмкин» сүзләрен «средстволар булганда башкарыла» 

сүзләренә алмаштырырга; 

4) Яр  Чаллы шәһәре  башкарма сәнгать муниципаль учреждениеләренең 

мәдәният, сәнгать һәм кинематография хезмәткәрләре вазыйфаларының,һөнәри 

квалификация төркемнәре хезмәткәрләренең хезмәте өчен түләү шартлары 

турындагы Нигезләмәнең 25.1 пунктында «башкарылырга мөмкин» сүзләрен 

«средстволар булганда башкарыла»  сүзләренә алмаштырырга; 

5) Яр Чаллы шәһәре муниципаль мәдәният учреждениеләренең фәнни 

тикшеренүләр һәм эшләнмәләр өлкәсе хезмәткәрләре вазыйфаларының һөнәри 

квалификация төркемнәре хезмәткәрләренең хезмәте өчен түләү шартлары 

турындагы Нигезләмәнең 25.1 пунктында «башкарылырга мөмкин» сүзләрен 

«средстволар булганда башкарыла» сүзләренә алмаштырырга; 

6) Яр Чаллы шәһәре муниципаль мәдәният учреждениеләренең мәдәният, 

сәнгать һәм кинематография эшчеләре һөнәрләре һөнәри квалификация төркемнәре 

хезмәткәрләренең хезмәте өчен түләү шартлары турындагы Нигезләмәнең13.2 

пунктында «башкарылырга мөмкин» сүзләрен «средстволар булганда башкарыла» 

сүзләренә алмаштырырга. 

2. Әлеге Карарның үтәлешен контрольдә тотуны Шәһәр Советының социаль-

икътисадый үсеш мәсьәләләре һәм бюджет буенча даими комиссиясенә, Башкарма 

комитет Җитәкчесе Ф.Ш. Салаховка йөкләргә. 

 

 

Шәһәр Хакиме                                                                                      Н.Г. Мәһдиев 

